
PWYLLGOR CRAFFU AMGYLCHEDDOL

DYDD MAWRTH, 4 RHAGFYR 2018

Yn 
bressenol:

Cynghorydd Patel(Cadeirydd)

Cynghorwyr Derbyshire, Philippa Hill-John, Owen Jones, 
Lancaster, Jackie Parry, Owen, Wong a/ac Wood

50 :   YMDDIHEURIADAU AM ABSENOLDEB 

Ni dderbyniwyd unrhyw ymddiheuriad am absenoldeb.

51 :   DATGAN BUDDIANNAU 

Ni ddatganwyd unrhyw fuddiannau.

52 :   COFNODION 

Cymeradwywyd cofnodion y cyfarfod a gynhaliwyd ar 6 Tachwedd 2018 yn gofnod 
cywir gan y Pwyllgor ac fe’u llofnodwyd gan y Cadeirydd.

53 :   Y GYFARWYDDIAETH CYNLLUNIO, TRAFNIDIAETH A’R AMGYLCHEDD - 
ADRODDIADAU PERFFORMIAD CHWARTER 1 A 2 2018/19 

Derbyniodd y Pwyllgor Adroddiadau Perfformiad Chwarter 1 a 2 2018/19 y 
Gyfarwyddiaeth Cynllunio, Trafnidiaeth a'r Amgylchedd.  Gofynnwyd i'r Aelodau 
ystyried y wybodaeth a dderbyniwyd a phenderfynu a oeddent yn dymuno gwneud 
unrhyw sylwadau neu argymhellion i'r Cabinet.

Croesawodd y Cadeirydd y Cynghorydd Michael Michael, yr Aelod Cabinet dros 
Strydoedd Glân, Ailgylchu a’r Amgylchedd, ac Andrew Gregory, y Cyfarwyddwr 
Corfforaethol dros Gynllunio, Trafnidiaeth a’r Amgylchedd, i’r cyfarfod.  Gwahoddwyd 
y Cyfarwyddwr i roi cyflwyniad.  Gofynnwyd i Aelodau wneud sylw, gofyn am 
eglurhad neu godi cwestiwn ynghylch y wybodaeth a gyflwynwyd.  Mae’r 
trafodaethau hynny wedi eu crynhoi isod:

 Gofynnodd yr Aelodau pa wersi a ddysgwyd o gynllun Grangetown 
Werddach.  Dywedodd yr Aelod Cabinet fod y cynllun wedi bod yn 
llwyddiant ac yn perfformio fel y bwriadwyd.  Hwn oedd y cynllun cyntaf 
o'i fath ac roedd gwersi wedi'u dysgu.  Rhoddwyd ymrwymiad y bydd yr 
awdurdod yn ceisio ail-adrodd y cynllun mewn rhannau eraill o'r ddinas.  
Dywedodd y Cyfarwyddwr fod angen cynnal mwy o drafodaethau ar lefel 
leol yn ystod y cyfnodau cynnar, fel y gall y trafodaethau hynny fwydo i 
mewn i drafodaethau am gontractau.  Roedd trafodaethau i'w cynnal 
hefyd gyda Dŵr Cymru/Welsh Water a Chyfoeth Naturiol Cymru 
ynghylch cyflwyno cydbwysedd rhwng sefydliadau partner o ran risg.

 Nododd yr Aelodau gynnydd yn lefel y salwch rhwng Ch1 a Ch2 
2018/19.  Mae salwch wedi cynyddu 2.83 diwrnod cyfwerth ag amser 
llawn fesul person ar draws y Gyfarwyddiaeth gyfan. Gofynnodd yr 
Aelodau pam oedd cynnydd mor fawr rhwng y ddau chwarter 1 a 



chwarter 2 a beth oedd y ffordd i fynd i'r afael â hyn.  Dywedodd y 
Cyfarwyddwr fod y tîm rheoli yn cynnal cyfarfodydd rheolaidd yn fewnol 
er mwyn deall beth yw'r ffordd orau o fynd i'r afael â salwch tymor hir.  
Mae rheolaeth yn gadarn ac mae'r gweithdrefnau'n cael eu gweithredu'n 
drylwyr, ond mae rheolwyr yn ceisio palu'n ddyfnach.  Nododd yr 
Aelodau fod lefelau absenoldeb salwch yn uchel yn y gwasanaeth, ond 
eu bod yn cael eu lleihau.  Erbyn hyn, mae absenoldeb salwch yn 
cynyddu a gofynnodd Aelodau i swyddogion egluro beth oedd yn methu.  
Dywedodd y Cyfarwyddwr fod y gwelliannau yn ystod y blynyddoedd 
diwethaf wedi deillio o weithredu'r polisi absenoldeb salwch yn fwy 
trylwyr.  Eleni, o ganlyniad i ad-drefnu ac ymchwiliad troseddol, mae 
rheolwyr canol yn cael eu tynnu allan o'u dyletswyddau o ddydd i ddydd, 
ac mae hyn yn rhoi straen ychwanegol ar y gwasanaeth.

 Gofynnodd yr Aelodau pa fentrau oedd ar waith i sicrhau bod yr 
awdurdod yn gallu cyrraedd targed ailgylchu 64% Llywodraeth Cymru.  
Dywedodd aelodau'r Cabinet fod 3000 o finiau olwynion newydd yn cael 
eu darparu i breswylwyr a bod adolygiad o gasgliadau gwastraff gwyrdd 
yn cael ei gynnal.  Gofynnir i ddefnyddwyr gwasanaeth y CAGCau 
ailgylchu'r eitemau y maent yn eu gwaredu ar hyn o bryd mewn bagiau 
du.  Roedd yr Aelod Cabinet yn hyderus o gyrraedd y targed.  Nodwyd 
amrywiaeth o gamau gweithredu, yn arbennig hyrwyddo addysg 
gwastraff.  Er enghraifft, mae fideo addysgol hefyd yn cael ei weithio 
arno gyda phlant mewn 'Eco-glybiau' ysgol.  Dywedodd yr Aelod Cabinet 
fod ailgylchu yng Nghaerdydd yn stori newyddion da.

 Er nad yw'r ffigurau wedi'u dilysu, nododd yr Aelodau fod llai o wastraff 
yn cael ei ailgylchu rhwng Ch1 a Ch2.  Dywedodd yr Aelod Cabinet y 
bydd Ch3 yn cynnwys gwyliau'r Nadolig lle mae'r gwastraff a gesglir ac 
ailgylchu yn draddodiadol yn uwch.  Awgrymwyd hefyd bod y tywydd 
poeth yn ystod y flwyddyn wedi arwain at gasglu llai o doriadau glaswellt 
yn ystod y chwarter.  63% oedd y cyfartaledd felly mae'r gyfradd yn 
symud i'r cyfeiriad cywir.  Yr her nesaf oedd cynyddu ansawdd yr 
ailgylchu sy'n cael ei gasglu, efallai drwy wahanu plastigau a phapur.  
Bydd hyn hefyd yn helpu i leihau swm yr halogiad yn y llif gwastraff.

 Dywedodd y Cyfarwyddwr fod sbardunau yn y Cynllun Gweithredu sy'n 
cynnwys targedau canrannol ar gyfer ailgylchu a fydd, os cânt eu 
cyflawni, yn codi'r gyfradd ailgylchu gyffredinol i 64% y flwyddyn nesaf.  
Mae dwy elfen allweddol yn hanfodol er mwyn cyflawni hyn – cymorth y 
cyhoedd a bod â'r model casglu ymyl y ffordd mwyaf manteisiol ar waith.  
Dywedodd yr Aelod Cabinet, er mwyn sicrhau 70% o ailgylchu erbyn 
2020, bod y maes gwasanaeth wedi nodi o ble y daw'r tunelli metrig 
hynny.

 Nododd yr Aelodau mai 5 diwrnod gwaith oedd y targed ar gyfer clirio 
tipio anghyfreithlon.  Gofynnodd yr Aelodau am eglurhad ynghylch sut yr 
oedd perfformiad yn cael ei gyfrifo a'i wirio, ac yn benodol, pryd yr 
adroddwyd am dipio anghyfreithlon ac na chafodd ei glirio, yna adroddir 
eto wedyn.  Dywedodd yr Aelod Cabinet mai'r bwriad yw clirio tipio 
anghyfreithlon cyn gynted â phosibl, ond bydd adegau pan na ellir 
cyflawni hyn, er enghraifft, os yw'r gwastraff yn cynnwys asbestos neu 



ddeunydd arall a allai fod yn beryglus.

 Gofynnodd yr Aelodau a fyddai'n fwy cost-effeithiol hyfforddi ein staff ein 
hunain i symud asbestos yn ddiogel yn hytrach na rhoi'r swyddi hynny ar 
gontract i gontractwyr allanol.  Rhoddodd yr Aelod Cabinet ymrwymiad i 
ymchwilio i'r mater hwn ymhellach.

 Gofynnodd yr Aelodau a allai'r swyddogaeth Craffu helpu'r maes 
gwasanaeth gyda'r her o gynhyrchiant isel.  Dywedodd y Cyfarwyddwr 
fod angen mwy o atebolrwydd mewn rhai meysydd o fewn y 
Gyfarwyddiaeth.  Yn aml, roedd diffyg rheolaeth neu nid oedd systemau 
priodol wedi'u sefydlu.  Mae angen mwy o fetadata er mwyn cael 
dealltwriaeth.

 Nododd y Pwyllgor fod y Gyfarwyddiaeth yn rhagori ar ei darged ar gyfer 
canran y ceisiadau cynllunio mawr a benderfynwyd o fewn cyfnodau 
amser y cytunwyd arnynt, sef 25%.  Gofynnodd yr Aelodau a oedd hyn 
yn anfanteisiol i'r ddinas.  Dywedodd y Cyfarwyddwr nad yw'n wir bod 
mwy o geisiadau yn niweidiol i'r ddinas.  Mae ansawdd y ceisiadau wedi 
gwella'n gyffredinol ac mae creu/dylunio yn awr yn ganolog i bob cais.

 Cododd Aelod bryderon ynghylch nifer y bobl sy'n tarmaccio eu 
tramwyfeydd, a allai arwain at lifogydd dŵr wyneb mewn rhai ardaloedd.  
Dywedwyd wrth yr Aelodau fod y swyddogion cynllunio yn argymell haen 
athraidd.

 Croesawodd yr Aelodau yr adborth cadarnhaol o'r cynllun peilot casglu 
gwydr.  Dywedodd yr Aelod Cabinet fod y dull casglu yn fwy diogel i'r 
staff a'i fod yn cynhyrchu ailgylchu o ansawdd gwell.  Roedd yr 
awdurdod bellach yn gallu gwerthu'r gwydr yn hytrach na thalu iddo gael 
ei ailbrosesu.  Dywedodd Aelod fod yr adborth a gafwyd gan breswylwyr 
yn dangos ei bod yn anodd archebu cadis ychwanegol.  Dywedodd yr 
Aelod Cabinet fod y treial yn ceisio dysgu gwersi ac y bydd yr holl 
adborth yn cael ei werthuso a'i ystyried gyda'r bwriad o ddatrys y 
problemau hyn.

 Roedd Aelod o'r farn nad oedd y cyhoedd yn gwybod beth i'w wneud â'u 
gwastraff ychwanegol a gynhyrchwyd yn ystod cyfnod y Nadolig.  
Dywedodd yr Aelod Cabinet y darperir gwybodaeth ar wefan y Cyngor 
o'r hyn y gellir ac na ellir ei ailgylchu.

 Gofynnodd Aelodau a oedd unrhyw ddata cymharol rhwng cynhyrchiant 
staff parhaol a chynhyrchiant staff asiantaeth a hefyd, a oedd unrhyw 
fwriadau i sicrhau gwneud staff asiantaeth hirdymor yn barhaol.  
Dywedodd y Cyfarwyddwr fod y darlun yn gymhleth.  Roedd cymhellion 
staff parhaol a staff asiantaeth yn wahanol ar adegau.  Fodd bynnag, fel 
rhan o'r ailwampio’r gwasanaeth, roedd y cydbwysedd rhwng staff 
parhaol ac asiantaeth yn cael ei ystyried.  Er ei bod yn dda cael nifer 
fawr o staff parhaol, roedd y Cyfarwyddwr o'r farn y byddai angen cronfa 
o staff asiantaeth bob amser i ymdrin â'r galw cyfnewidiol am 
wasanaethau.  Mae'r holl staff am gael eu cefnogi ac mae angen 
ystyried anghenion hirdymor y gwasanaeth a'i staff.



 Nododd y Pwyllgor ym mis Hydref 2018 mai £6.5 miliwn oedd yr 
arbedion rhagamcanol ar gyfer y Gyfarwyddiaeth.  Fodd bynnag, mae'r 
ffigwr wedi'i ostwng i £4,269,000.  Gofynnodd yr Aelodau i swyddogion 
egluro'r gwahaniaeth.  Dywedodd y Cyfarwyddwr, yn gyffredinol, o 
ystyried y newidiadau yn adran y Strydlun, ystyriwyd nad oedd yn 
briodol mwyach i ofyn i'r gwasanaeth ysgwyddo baich ychwanegol o 
darged arbedion o 17%.

 Gofynnodd yr Aelodau am ragor o ddealltwriaeth o gynaliadwyedd y 
cynllun 'Next Bike' - a oes disgwyliad y bydd y cynllun yn hunan-ariannu 
neu a yw'n dibynnu ar gyllid grant.  Dywedodd y Cyfarwyddwr fod y 
cynllun yn hunan-ariannu.  Mae Llywodraeth Cymru wedi darparu cyllid 
grant cyfalaf a ddefnyddiwyd i ddarparu'r seilwaith ar gyfer sefydlu'r 
cynllun.  Mae'r cynllun wedi bod yn llwyddiannus yn y ddinas a bydd 
gwelliannau pellach yn y rhwydwaith yn darparu llwybrau mwy diogel a 
rhagwelwyd y bydd beicio'n cynyddu ymhellach, a gwydnwch pellach o 
ran y cynlluniau masnachol.  Dywedodd y Cyfarwyddwr mai'r 
gwahaniaeth allweddol rhwng y cynllun Next Bike a chynllun beicio 
cynharach oedd rhwydwaith cynhwysfawr y stondinau Next Bike.  Mae 
dinasoedd hefyd yn symud tuag at feicio ac mae'r cyhoedd yn fwy 
cefnogol i feicio.

 O ran materion rheoli a threfniadol o fewn y Gyfarwyddiaeth, gofynnodd 
Aelodau pa sicrwydd y gellir ei roi bod y prosesau archwilio yn ddigon 
cryf.  Dywedodd yr Aelod Cabinet mai dadl dechnegol yw'r CAGCau yn 
seiliedig ar wahaniaeth barn ac nad oedd yn fater rheoli.  Dywedodd y 
Cyfarwyddwr fod ymchwiliad troseddol ar y gweill.  Mae risgiau a 
bylchau o ran goruchwylio wedi'u hamlygu.  Caiff systemau eu rhoi ar 
waith.

 Gofynnodd y Pwyllgor pam y cafodd yr asesiad o'r cynnydd o ran 
datblygu'r orsaf fysiau ei raddio'n 'wyrdd'.  Dywedodd yr Aelod Cabinet 
fod y cyllid yn ei le, bod caniatâd cynllunio wedi'i gymeradwyo a bod y 
gwaith wedi dechrau ar y safle.  Dywedodd y Cyfarwyddwr fod yr 
awdurdod yn anelu at ddarparu'r orsaf fysiau orau yn y DU a'i bod wedi 
cymryd cryn amser i gael y darnau yn eu lle.  Bydd y datblygiad 
gorffenedig yn newid sylweddol o ran trafnidiaeth yn y ddinas.

 Gofynnodd yr Aelodau pam fod staff yn cael eu 'hannog' i ddefnyddio 
systemau digidol.  Dywedodd y Cyfarwyddwr y byddai cyflwyno'r system 
newydd yn gofyn bod staff, sy'n gyfarwydd â gweithio mewn ffordd 
benodol, yn derbyn hyfforddiant ac esboniad o'r budd.  Bydd y systemau 
hyn yn well o ran atebolrwydd.  Mae'r dechnoleg newydd wedi'i rhoi ar 
waith mewn rhai ardaloedd a chytunodd y Cyfarwyddwr i ddarparu 
manylion am y cyflwyno yn dilyn y cyfarfod.

 Gofynnodd y Pwyllgor am ragor o fanylion am y cyfleoedd masnachol 
sy'n cael eu hystyried.  Dywedodd yr Aelod Cabinet fod y gweithrediad 
masnachol yn gwneud cais am gontractau.  Mae contract wedi'i sicrhau 
gyda Stadiwm y Principality ac mae trafodaethau'n mynd rhagddynt 
gyda sefydliadau chwaraeon eraill sydd wedi'u lleoli yn y ddinas.  Mae'r 



awdurdod hefyd wedi lansio busnes llogi sgipiau yn ddiweddar, a oedd 
yn perfformio'n dda iawn.

 Cadarnhaodd y Cyfarwyddwr fod cynlluniau gweithredu wardiau yn dal i 
gael eu llunio.

PENDERFYNWYD – y bydd y Cadeirydd yn ysgrifennu at yr Aelodau Cabinet ar ran 
y Pwyllgor i gyfleu eu sylwadau.

54 :   PWYLLGOR CRAFFU AMGYLCHEDDOL – BLAENRAGLEN WAITH 
2018/19 

Cyflwynodd y Prif Swyddog Craffu flaenraglen waith y Pwyllgor ar gyfer 2018/19 a 
gwahoddodd sylwadau.

Gofynnodd yr Aelodau am ystyriaeth i dderbyn eitemau ar yr agenda ar Fysiau 
Caerdydd a Theithio Llesol i Ysgolion.

55 :   GOHEBIAETH – DIWEDDARIAD AR LAFAR 

Derbyniodd y Pwyllgor gopïau o ohebiaeth a anfonwyd ac a dderbyniwyd mewn 
perthynas â materion oedd wedi’u craffu gan y Pwyllgor hwn yn flaenorol.  

CYTUNWYD – fod yr adroddiad gohebiaeth a dogfennau atodedig yn cael eu nodi

56 :   EITEMAU BRYS (OS OES RHAI) 

Bu'r Pwyllgor yn trafod diffyg presenoldeb aelodau'r Cabinet yng nghyfarfodydd y 
Pwyllgor Craffu.  Gofynnodd yr Aelodau i'r Cadeirydd drefnu cyfarfod â'r Aelod 
Cabinet dros Gynllunio Strategol a Thrafnidiaeth er mwyn trafod y mater hwn 
ymhellach.

57 :   DYDDIAD Y CYFARFOD NESAF – 8 IONAWR 2019 

Rhoddwyd gwybod i aelodau y byddai cyfarfod nesaf Pwyllgor Craffu’r Amgylchedd 
yn cael ei gynnal ar 8 Ionawr 2019.

Daeth y cyfarfod i ben am 6.30 pm


